BASES DA CONVOCATORIA ESPECÍFICA DE SUBVENCIÓNS DA CONCELLARÍA DA MULLER 

CONVOCATORIA:

1.-Con carácter anual, e a poder ser dentro do primeiro trimestre do exercicio, aprobaranse as convocatorias para o outorgamento das subvencións, que se axustarán ao disposto por estas bases.

2.- A convocatoria establecerá o termo para a presentación das solicitudes, por un periodo non inferior a 20 días naturais- contados, tras a publicación da convocatoria no BOP, crédito máximo para a convocatoria. Asemade, a convocatoria poderá complementar estas bases coa concreción de novas prioridades e obxectivos temáticos ou territoriais para a priorización de proxectos,  número de proxectos que se poden presentar a cada epígrafe e variación de contías máximas a percibir.

Durante o periodo da convocatoria atoparanse expostas as bases no taboleiro de anuncios da Casa do Concello e insertarase anuncio na paxina web do Concello xunto coa convocatoria e formularios necesarios para concorrer a esta.

3.- No caso de que unha vez resolta a convocatoria pública de subvencións e no transcurso do exercicio quedase crédito sen aplicación na partida correspondente, poderase atender aquelas solicitudes que non acadases subvención, sempre que estas solicitudes fosen presentadas no seu momento dentro da convocatoria, atendendo aos criterios, requisitos, procedementos e outros extremos expostos nestas bases.

PRIMEIRA.- Ámbito

I. O fomento do asociacionismo feminino é o principal obxectivo da convocatoria específica de subvencións da Concellaría da Muller, aínda que non é o único. Desde o punto de vista da promoción da muller pódense agrupar en dous os tipos de asociacións existentes na nosa cidade:

1.- 
Asociacións especificamente de mulleres:

· de carácter e ámbito xeral

· de carácter xeral e ámbito territorial menor que o do termo municipal

· de carácter particular, dirixidas a mulleres que pertencen a un colectivo específico definido en relación con: maternidade, estado civil, profesión, etc.

2.- Entidades e asociacións mixtas que realizan actividades específicas de promoción da muller nos diversos sectores nos que actúan,

a) -  cunha estrutura organizativa propia das mulleres como as Vogalías ou secretarías da muller :

· con base territorial nun barrio ou parroquia de Vigo: asociacións veciñais, culturais, deportivas, etc.

· con base nun colectivo social específico: inmigrantes, persoas descapacitadas, profesionais,  asalariados e asalariadas,  etc.

b) – sen contar cunha estructura organizativa propia das mulleres.

II. Son competencia da Concellaría da Muller as subvencións dedicadas exclusiva e especificamente a programas e actividades de promoción da muller de cara á consecución da igualdade de oportunidades, no marco establecido pola ONU e as recomendacións do Parlamento Europeo: accións contra as discriminacións que sofren as mulleres polo mero feito de selo, así como no marco autonómico pola Lei 7/2004, do 16 de xullo, galega para a igualdade de mulleres e homes.

SEGUNDA.- Características xerais das subvencións

a) As entidades solicitantes non poderán ter fin de lucro.

b) A resolución das solicitudes de subvención será competencia da Xunta de Goberno Local ou da Alcaldía, unha vez realizados os informes e trámites preceptivos.

c) A contía de cada subvención poderá chegar até o 100% do custo da actividade.

d) As subvencións non son invocables como precedente. Non é, por tanto, esixible revisión, aumento ou anovación da subvención.

e) As subvencións non supoñen relación laboral ningunha co Concello de Vigo

f) A xustificación da subvención deberá realizarse polo 100% do seu importe.

g) Serán susceptibles de subvención os proxectos realizados durante dende o 1 de xaneiro ata o 30 de novembro de  2005.

h) A presente convocatoria ríxese pola Lei 38/2003, do 17 de novembro, xeral de subvencións.

i) A concelleira da Muller ten a facultade de interpretar as presentes bases.

TERCEIRA.- Condicións que deberán reunir as entidades solicitantes

Só poderán concorrer a esta convocatoria as asociacións que reunan as seguintes condicións:

a) Estar inscritas no Rexistro Municipal de Asociacións e ter ao día a documentación.

b) Estar ao día nas obrigas tributarias co Concello, Axencia Tributaria e coa Seguridade Social.

c) O ámbito espacial destas actividades será o termo municipal de Vigo. Poderán subvencionarse excepcionalmente, actividades fora do municipio de Vigo (programas de intercambio con outras asociacións, asistencia a cursos, congresos,etc) debidamente xustificados e sempre que teñan relación ou implicación directa ca actividade da asociación e os obxectivos da convocatoria.

CUARTA.- Obxectivos

1.- Potenciar e difundir as actividades de promoción da muller encamiñadas a acadar a igualdade de oportunidades e trato nos diversos ámbitos da sociedade, especialmente na loita contra a violencia de xénero, a coeducación, a saúde feminina e o fomento da participación social.

2.- Atender as demandas e necesidades das mulleres priorizadas no “II Plan municipal para combater a violencia contra as mulleres 2004/2007”.

3.-Promover o investimento de recursos sociais en accións positivas para as mulleres.

4.- Potenciar o asociacionismo feminino e a participación das mulleres en todos os ámbitos.

5.- Impulsar a apertura de novas canles de intervención a favor das mulleres, evitando perpetuar os roles tradicionalmente sexistas.

QUINTA.- Criterios de valoración das solicitude

1.- Poderán denegarse as subvencións ás actividades ou proxectos que a interpretación da Concellaría da Muller:

1.1. Dupliquen  as actividades organizadas pola propia concellaría. 

1.2. Dupliquen os servizos ou actividades doutras administracións públicas ou incluso privadas cando estas teñan o total ou parte da actividade ou servizo subvencionada por calquera administración pública. 

1.3. Excluiranse as actividades que teñan unha canle específica de subvención por parte doutros sectores do Concello: deportes, benéfico-social, educativo, promoción turística, xuvenís, animación sociocultural...

1.4. Excluiranse as actividades de carácter político e dotrinal de signo partidario ou confesional e as que inclúan actividades docentes previstas nos planos de ensino vixentes.

1.5. Que o proxecto inclúa os gastos xerais das entidades solicitantes relativos á administración, xestión , financiamento, adquisición de patrimonio, investimentos e equipamento, mantemento ou alugueiro do local social.

1.6. Os proxectos das entidades que non tivesen xustificado a subvención relativa á convocatoria anterior.
2.- Os criterios que se analizarán para a concesión das subvencións serán os seguintes e puntuaránse até un máximo de 5 puntos cada un deles:

a) Calidade do proxecto e adecuación aos obxectivos recollidos na cláusula cuarta das bases. 

· calidade do proxecto: 0 a 2 puntos

· por recoller o proxecto un ou máis obxectivos dos contemplados na cláusula cuarta: 1 punto por cada obxectivo recollido ata un máximo de 3 puntos.

b) Características do proxecto:

· Ámbito de aplicación  (0 a 1 punto)

· Número de beneficiarias (0 a 1 punto)

· Participación de voluntariado (1 punto)

· Apertura de novas canles de intervención a favor das mulleres (1 a 2 puntos)

c) Formas de financiamento dos proxectos e achegas económicas das solicitantes, patrocinios,etc... Valorarase o maior investimento de recursos propios do solicitante nos distintos proxectos presentados, así como a infraestrutura, equipamento e recursos  cos que conta a entidade para o desenvolvemento do proxecto.

SEXTA.-Presentación de solicitudes. prazo e documentación 

1.-  As solicitudes de subvención dirixiranse á Excma. Sra. alcaldesa e presentaranse a través do Rexistro Xeral do Concello ou por calquera dos procedementos establecidos no art. 38.4 da Lei 4/1999 do 13 de xaneiro, de modificación da Lei 30/1992 do 26 de novembro de réxime xurídico das administraciones públicas e do procedemento administrativo común, mediante a presentación da solicitude de subvención, nos impresos normalizados.

Durante todo este período e co obxecto de garantir a igualdade de oportunidades e  a concorrencia, as bases serán publicadas nos medios de comunicación local e atoparanse expostas  no taboleiro de anuncios da Casa do Concello e no Rexistro Xeral, ademais de darlle cumprida publicidade á convocatoria na prensa local.

O prazo para a presentación de solicitudes será de 20 días naturais dende a súa publicación no Boletín Oficial da Provincia de Pontevedra (BOP)

2.-
A solicitude deberá vir cuberta e coa seguinte documentación:

a) Solicitude de subvención dirixida á Excma. Sra. alcaldesa, segundo modelo normalizado (ANEXO I). Presentarase unha única solicitude para todos os poxectos solicitados.

b) Proxecto de actividades a favor das mulleres para as que se solicita subvención (ANEXO II).  Cumplimentarase tantas veces como número de proxectos se soliciten. No caso de presentar proxectos de formación deberá achegarse currículo das/os monitoras/es.

c) Programa das actividades a favor das mulleres que desenvolverá a entidade como data límite ata o 30 de novembro de 2005. No programa deberá especificarse o presuposto e este deberá vir asinado polo representante da entidade.

d) Fotocopia do  CIF  da entidade solicitante.

e) Certificación da Entidade bancaria: incluirá o/a titular (que deberá coincidir coa asociación solicitante) e o número de conta, nome da entidade e enderezo completo.

f) Certificación que acredite que a entidade solicitante está ao día nas obrigas tributarias coa Axencia Tributaria, coa Seguridade Social e co Concello de Vigo, expedidas cunha antigüidade menor de seis meses. No caso de teren presentado xa a devandita documentación no Concello, sempre e cando non caducase, chegará con facelo constar indicando a convocatoria e o departamento no que foi entregada. A/o solicitante autoriza ao Departamento da Muller a que no seu nome  solicite ao departamento municipal de Recaudación estar ao corrente dos pagos có Concello de Vigo.

A presentación da solicitude suporá que o/a solicitante coñece e acepta as presentes bases de convocatoria.

SÉPTIMA.- Tramitación, procedemento de concesión e xestión das subvencións.


1.-
 A instrución do procedemento de concesión das subvencións convocadas correspóndelle ao Departamento da Muller da Área de Promoción Económica e Desenvolvemento Local.


2.- 
Recibidas as solicitudes, procederase ao estudo destas e da documentación que debe de acompañalas. Se a solicitude, documentación e información presentada non reúne os requisitos esixidos nestas bases, o/a interesado/a será requerido/a para que no prazo de dez días, que se contarán dende a recepción da notificación, corrixa as faltas e achegue os documentos preceptivos, con indicación de que, de non facelo así,  se desestimará a súa petición, que se arquivará sen máis trámites ao abeiro do disposto no artígo 71 da Lei 30/1992.


3.-
Rematada a instrucción do expediente, este será remitido á Comisión de Avaliación, integrada pola concelleira da Área de Promoción Económica e Desenvolvemento Local que actuará como presidenta, a técnica do departamento de Muller e a asesora xurídica da área.


4.-
A valoración individual das subvencións determinarase procedendo primeiro á exclusión das solicitudes á que se refire o apartado 1 da claúsula quinta e valoraranse as restante solicitudes, conforme co establecido no apartado 2 da mesma base.


5.-
Correspondelle á Xunta de Goberno Local a resolución motivada da concesión das axudas ou desestimación do resto das solicitudes, no prazo de catro meses que contará dende a data de terminación do prazo  de presentación das solicitudes.

A resolución do procedemento notificaráselles ás/ós interesadas/os conforme o previsto no art.  58 da Lei 30/1992 LRX-PAC. As subvencións concedidas de importe superior a 3.000€ publicaránse no BOP con expresión da convocatoria, programa e crédito orzamentario ao que se imputen, beneficiaria, cantidade concedida e finalidade da subvención. O resto de subvencións publicaranse no taboleiro de anuncios do Concello de Vigo.

6.- O vencemento do prazo máximo sen terse notificado a resolución, lexitima ás interesadas para entender desestimada por silencio administrativo a solicitude de concesión da subvención.

7.-  Contra as resolucións administrativas que se adopten en execución delas poderá interpoñerse, potestativamente, recurso de reposición perante o órgano que a dictou no prazo dun mes. Entenderase desestimado se transcurso outro sen contestarse; neste caso poderá interpoñerse recurso contencioso-administrativo perante o Xulgado do Contencioso Administrativo como se prevé no art. 8 da Lei 29/1998, do 13 de xullo, da xurisdicción contenciosa administrativa  (tras modificación dada pola Lei 19/2003, do 23 de decembro) no prazo de dous meses.

Asemade, contra a presente resolución tamén poderá interpoñer directamente o dito recurso contencioso-administrativo no indicado prazo.

En todos os casos os prazos contaranse a partir do día seguinte á recepción da correspondente notificación ou da data na que o recurso de reposición se entende desestimado.

8.-
Unha vez que o Concello de Vigo notifique a contía e obxecto da subvención a entidade remitirá no prazo máximo de quince días, que contará desde o día seguinte da data de notificación, os seguintes datos:

· Calendario, horario e local de realización.

· Data de inuguración e/ou clausura do evento.

· Sempre que fose posible, deseño da propaganda a imprimir, para conformar pola Concellaría da Muller, se non presentarase para a conformidade de acordo co previsto no apartado i) da claúsula oitava destas mesmas bases. A tal fin entregarase cunha semana de antelación os modelos de convocatoria e outros impresos. A conformidade darase por escrito no marxe do documento antes da súa impresión. 

9.- 
A Concellaría da muller poderá solicitar a reformulación da solicitude e do proxecto,  no caso de que o importe da subvención proposto na resolución definitiva sexa inferior ao 25% do importe solicitado. A reformulación deberá respectar o obxecto, condicións, finalidade e criterios de valoración da convocatoria.

OITAVA.-Obrigas:


Os/as solicitantes de subvencións quedan obrigados/as a:

a) Cumprir todas as estipulacións establecidas nestas bases e no marco xurídico definido na Lei 38/2003 do 17 de novembro, xeral de subvencións.

b) Asumir as responsabilidades que poidan derivarse da realización dos programas e actividades.

c) Solicitar e dispor dos permisos e autorizacións necesarios para o desenvolvemento das actividades.

d) Aboar as taxas, impostos, dereitos de autora e todos os demais gastos derivados da realización das actividades para as que se solicita a subvención

e) Estar ao corrente nos pagamentos ao Concello de Vigo, así como das restante obrigas tributarias e coa Seguridade Social, de ser o caso.

f) Responder legalmente da veracidade dos datos expostos na solicitude e na documentación presentada.

g) Comunicar calquera eventualidade, no momento en que se produza, na programación, desenvolvemento ou finalización da actividade subvencionada.

h) Someterse ao seguimento, control e comprobación de execución das actividades obxecto da subvención que estime procedente levar a cabo a 

Concellaría da Muller, segundo o disposto no artigo 46 da Lei 38/2003, do 17 de novembro, xeral de subvencións.

i) Informar e publicitar as actividades subvencionadas, farase constar nun lugar destacado da publicidade das actividades e programas subvencionados, a participación da Concellaría da Muller, mediante a inclusión do seu logotipo e anagrama.

j) A lingua que se empregará, nos distintos soportes de difusións da actividade, será o galego dentro do ámbito territorial de Galicia. A Concellaría da Muller estudará cál sería a lingua que empregar para a difusión noutros ámbitos territoriais. En todo caso, actuaríase conforme á Ordenanza de normalización Lingüística do Concello de Vigo.

NOVENA.- Compatibilidade.

A concesión de subvencións ao abeiro da presente convocatoria será compatible con outras outorgadas para a mesma finalidade por outras administracións públicas, sempre que o seu importe global non supere o custo total do programa ou actividade obxecto da subvención.

DÉCIMA.- Pagamento e xustificación.

1.-
O pagamento das subvencións efectuarase mediante transferencia bancaria unha vez rematadas as actividades ou programas obxecto da subvención, tras a presentación a través do Rexistro Xeral, antes do 15 de decembro do correspondente exercicio económico, da seguinte documentación xustificativa:

a) Breve memoria de avaliación da actividade ou programa subvencionado asinada polas persoas responsables da actividade, que deberá incluír como mínimo os seguintes datos:

· Datos sobre as participantes: número, perfil, etc.

· Explicación do desenvolvemento da actividade.

· Memoria de prensa: folletos, impresos publicitarios realizados con motivo da actividade subvencionada; en caso de non terse editado ningún material publicitario deberá indicarse este extremo.

· Relación de ingresos e gastos: detalle dos gastos e das contías ingresadas por todos os conceptos: contribución económica da entidade beneficiaria da subvención, contías das subvencións recibidas de institucións, achegas económicas doutros patrocinadores, ingresos diversos, contías e procedencia.

· Se a actividade desenvolvida fose un curso ou un servizo facilitarase unha relación co nome do alumnado participante.

· Outros datos que a xuízo do departamento da muller sexan necesarios para axustarse ás medicións de items e demáis aspectos metodolóxicos que se fixen para as avaliacións do  “II plan municipal para combater a violencia contra as mulleres  2004/2007” e  o “III plan municipal  de igualdade” .

b) Facturas orixinais polo importe subvencionado. Neste sentido non se admitirán facturas duplicadas, nin aquelas que non reúnan as condicións esixidas polo artigo 6 do R.D. 1496/2003 polo que se regula o deber de expedir e entregar facturas que incumben a empresarios e profesionais. As facturas presentadas terán que estar emitidas a nome da entidade perceptora da subvención, reflexando de forma expresa que o seu pago foi efectuado, e en todos elas deberá figurar o “conforme” do/a presidente/a da entidade así como:

.- Nome ou razón social do provedor, co sue NIF ou CIF correspondente

.- Importe da factura e Ive no seu caso

.- Identificación completa de quen aboa o importe

.- Descrición suficiente da subministración ou servizo

.- Numero e data da factura

c) Copias das liquidacións dos IRPF que legalmente correspondan.

2.-
Procederá por razóns xustificadas, ó dereito ao cobro parcial e redución da subvención no caso da non execución dalgunha das actividades previstas no proxecto ou incumprimento dalgunha das obrigas pola entidade beneficiaria. 

A resolución da reducción das axudas será competencia da Concellaría da Muller. Asemade, reducirase a subvención cando os gastos xustificados fosen inferiores aos subvencionados, ou se obtivesen ingresos superiores aos previstos.

3.-No caso de que unha asociación non puidese, excepcionalmente, desenvolver algunha das actividades subvencionadas, poderáselle propor á Concellaría de Muller, o proxecto alternativo que se considere máis adecuado para o destino do importe subvencionado.

Os cambios propostos serán debidamente razoados, e presentados con, canda menos un mes de antelación á execución prevista. As propostas de cambio formuladas pola entidade, nunca se referirán á máis dun proxecto. 

Serán valorados igualmente segundo os criterios establecidos nestas bases e deberán xustificarse nos prazos e condicións.

Os novos proxectos deberán cumprir as seguintes condicións:

a) enmarcarse dentro do programa e obxectivos previstos nestas bases

b) ser de igual nivel técnico que o proxecto o cal substitúe

c) ser presentados cumprindo as mesmas condicións e a mesma forma establecida nestas bases.

En calquer caso, será a Concellaría da Muller quen valore a excepcionalidade dos cambios e as razóns aducidas para iso, co obxecto de ser admitidos ou non, a trámite. O prazo de resolución da solicitude de modificación da concesión será dun mes que contará dende a súa entrada no Rexistro Xeral. Transcorrido o prazo sen resolución expresa entenderase estimada a solicitude.

4.- No caso de que a entidade beneficiaria xustifique gasto inferior ao 50% do importe subvencionado, non se considerará cumprida a finalidade básica da subvención, polo que non se aboará cantidade ningunha.

DÉCIMO PRIMEIRA.- Renovación, renuncia, reintegro e réxime sancionador.

1.-
Procede a revogación das subvencións concedidas en caso de:

a) Incumprimento por parte do/a beneficiario/a das subvencións de calquera das obrigas, requisitos condicións e demais circunstancias que produciron o seu outorgamento. A variación da finalidade da actuación. A insuficiente xustificación do proxecto. A obtención concurrente doutras axudas compatibles ou incompatibles. Estas circunstancias darán lugar á revogación parcial ou total da subvención e a obriga do reintegro das cantidades percibidas máis o correspondentes xuros de demora dende o momento do seu pagamento, sen menoscabo das sancións que, de ser o caso, resulten esixibles.

b) A non xustificación da subvención no prazo concedido.

2.-
O beneficiario poderá renunciar voluntariamente a subvención. Neste caso reintegrará o importe percibido, nas condicións que establece a normativa legal de aplicación. A renuncia soamente poderá admitirse no prazo de tres meses a contar dende a notificación definitiva do outorgamento da axuda, no caso contrario procederá a anulación por incumprimento, coa conseguinte esixencia das responsabilidades que dela se deriven.

3.-
Tanto as causas coma o procedemento de reintegro, infraccións e sancións rexerase polas disposicións xerais sobre procedementos administrativos contidas no Título VI da Lei 30/1992,  do 26 de novembro LRX-PAC, sen prexuízo das especialidades que se establecen na Lei 38/2003, do 17 de novembro, xeral de subvencións e disposicións de desenvolvemento.

4.-
As entidades beneficiarias das subvencións quedarán sometidas ás prescricións que en materia de control financeiro, reintegro e réxime sancionador por infraccións administrativas en materia de subvencións, establece a Lei 38/2003, do 17 de novembro, xeral de subvencións.

DECIMO SEGUNDA.- Publicidade.

As subvencións concedidas publicaranse no Boletín Oficial da Provincia, se o importe da subvención individualmente considerado supera os 3.000€, ou no taboleiro de anuncios da entidade local no restantes casos. En ambos casos expresarase ao beneficiario, a cantidade concedida e a finalidade da subvención.

DECIMO TERCERA.- Seguimento, control e inspección.

O Concello de Vigo, polos medios que estime oportunos e conforme a Lei xeral de subvencións, comprobará a realización das actividades e o cumprimento dos requisitos e condicións baixo os cales se concedeu a axuda.

DECIMO CUARTA.- Disposicións finais.
1.- O Concello de Vigo quedará exento de calquera responsabilidade civil, mercantil, laboral ou calquera outra derivada das actuacións á que están obrigadas as persoas ou entidades destinatarias das subvencións outorgadas.

2.- En todo aquilo non previsto na presente convocatoria estarase ao establecido nas disposicións legais vixentes aplicables en materia de subvencións.







Vigo, 19 de abril de 2005







Concelleira da Área de Promoción







Económica e Desenvolvemento Local







Lucía Molares Pérez

ANEXO I

Convocatoria da Concellaría da Muller

SOLICITUDE SUBVENCIÓNS PARA O ANO 2005.


DATOS DA PERSOA SOLICITANTE OU REPRESENTANTE  DA ENTIDADE

1º APELIDO


2º APELIDO  


 NOME





DNI



TELÉFONO  


CARGO NA ENTIDADE





ENDEREZO: rúa, praza... 
 Núm.


PISO
 

LETRA






LOCALIDADE     


 COD.POSTAL

   PARROQUIA





DATOS DA ENTIDADE

DENOMINACIÓN



CIF 
 
 Núm. REXISTRO MUNICIPAL.
 Núm. SOCIAS/OS

TELÉFONO E FAX






ENDEREZO: rúa,praza...
Núm.


PISO 

 
LETRA






LOCALIDADE   


 CÓD. POSTAL 
       

PARROQUIA





DATOS ENTIDADE BANCARIA NA QUE SE INGRESA A SUBVENCIÓN SOLICITADA

Núm. de conta: __ __ __ __ __ __ __ __ __ __
Entidade: __ __ __ __ Sucursal: __ __ __ __ DC:  __ __  

A persoa que asino, no meu propio nome ou no da entidade representada, declaro que:

1. Me fago plenamente responsable da veracidade de todos os datos consignados na solicitude.

2. Coñezo e acepto as Bases da convocatoria de subvencións para o ano 2005 e a normativa sobre subvencións concedidas polo Concello de Vigo.

3. Nesta data, as actividades para as que se solicita a subvención, non están incluídas en ningún programa xa subvencionado e que, de se chegar a producirse esta circunstancia,  comunicareillo o máis axiña ao Concello.
IMPORTE TOTAL SOLICITADO NESTA CONVOCATORIA:                                                            
-   .-Euros
Neste apartado indicarase a suma dos importes solicitados ao Concello para cada proxecto presentado nesta convocatoria. 

Vigo,             de                            de 2005

Sinatura do/ presidente/a , e selo da entidade.

EXCMA. SRA. ALCALDESA-PRESIDENTA EXCMO. CONCELLO DE VIGO

ANEXO II

PROGRAMACIÓN 

(cubrir un por cada actividade solicitada)

1.- NOME DO PROXECTO(nos proxectos de formación deberá achegarse  currículo das/os monitoras/es)                                



2. BREVE DESCRICIÓN
· Obxectivos/Finalidade:___________________________________________________________________

_____________________________________________________________________________________________

· Lugar onde se vai desenvolver a actividade:_________________________________________________

· Actividades que se van realizar: ________________________________________________________________

_____________________________________________________________________________________________

· Poboación á que vai dirixida___________________________________________________________

(número, grupos de idade, colectivos...)

· Data de inicio:__________Data de remate:__________Horarios previstos:____________



3.- PUBLICIDADE



4.- ORZAMENTO E FINANCIAMENTO

GASTOS
INGRESOS

Persoal........................:                    .- Euros                      

Alugueiro de maquinaria...:           .-Euros

Comunicación............:                     .-Euros                                      

Material funxible.....:                      .- Euros

Outros.........................:                   .- Euros                                  

Imprevistos(máx.5%).:                  .- Euros                                        


Contribución entidade....:                          .-Euros

Propios da actividade........:                       .-Euros

Subvención solicitada ao Concello          .- Euros
Subv.outras administracións..:                 .-Euros              

Patrocinios...........................:                     .- Euros                  

Doazóns..............................:                        .- Euros

Outras achegas:..................:                      .- Euros

 GASTO TOTAL DO PROXECTO:          .-Euros/   TOTAL INGRESOS.........:                                            .Euros

ANEXO II (continuación)

RECURSOS NECESARIOS: 

      MEDIOS DISPOÑIBLES                              MEDIOS NON DISPOÑIBLES

      * Materiais                                                       *Materiais

       *Humanos                                                        *Humanos





RECOLLIDA DA INFORMACIÓN PARA A AVALIACIÓN

Reunión de debate

Enquisa-cuestinario

Outros (indíquese)





Vigo, ........ de .......................... de 2005





RESPONSABLE DE PROGRAMAS DA MULLER




Asdo.: .........................................................................

Vº e Pr.

 A/O  PRESIDENTE/A

Asdo.: .........................................

OBSERVACIÓNS:

.- O Anexo II fotocopiarase tantas veces coma actividades se queiran presentar á subvención.

.- No caso de presentar proxectos de formación deberá achegarse currículo das/os monitoras/es.

